1 Korintu

I Tnanin Sulat Fol di Dad
Faglut di Banwe Korintu

Kafaglabat gabla di tnanin sulat Fol di dad to faglut di Korintu

I lunsud Korintu too bong na too mdengeg di dee banwe glam di banwe Akaya,
mdadong di mahin na dee kafal gal dmuung ditti mda di dee dad banwe. Taman
banwe ani gufabli dad to i dad nebela déén. I dad to mne déén dunan dad to
Grik, dad to Roma, na dad to Dyu.

Na di galwe kagu Fol du tamdo i Fye Tulen, salu kenen di Korintu, na mlo mne
déén, fan lwe fali, du tamdo. Kat Sabadu salu kenen ditt di gal gusatdo dad Dyu
na tamdo gabla ku Dyisas. Na balu di dad to Grik galan tdo. Taman tanun dad
faglut di ku Dyisas fagu di katdoan.

Na fadlug matnt i kdee dad to faglut, bay 1a mlo nun la gusaglabatla. Taman
nun dekla dad to mebe sulat di ku Fol ditu di Ifisus di banwe i gumnean, du
snalekla gabla di kdee lala gusaglabat. Na di sulat ani tmimel Fol i kdee dad
salekla di kenen, na tamdo dale kibola mlalo Dwata.

1Agu sa Fol, na mda di knaye Dwata, nalék agu Dyisas Krayst, du
dekan agu samtulen gabla di kenen. Na Sostinis, satu flanekito di
kafaglut, i demegu smulat i sulat ani.
2Na snulatmi gamu dad faglut di Dwata déén di banwe Korintu, gamu
tambaling dad ton, mda di ksasatuyu ku Dyisas Krayst. Tanalékan gamu
makuf di dademe dad faglut di kdee banwe, i mangamfu di Amuito
Dyisas Krayst, du Dyisas Krayst i Amula.
3Kayegu ku banlé gamu Dwata Maito na Amuito Dyisas Krayst kafye
na ktanak nawa. 4Lagu tlag mlé bong fye di Dwata gabla di gamu, du
tablén di gamu dee kafye mda di ksasatuyu di ku Krayst Dyisas. 5Hae,
du masasatu gamu di ku Krayst Dyisas, taman tagdawatyu bong kafye
mda di Dwata, du tanun kfulungyu samtulen gabla di kenen, na tanun
kaglabatyu i kaglut gabla di kenen.

6Na i tatdomi gamu gabla di kdee nimo Dyisas Krayst tatoo dmalil di
nawayu. 7Taman landé gukulang i kablén gamu gnagan lamyu fatan i
kasfulé Amuito Dyisas Krayst. 8Na fnadlugan tangal i kafaglutyu, du fye
gamtayud gamu kel di gusenan, du fye kakel i duh kukum Amuito Dyisas
Krayst, landé gudmalamyu fagu di sase. 9Nimo Dwata ani, du too kenen
gsalig, du kdee gmanan dnohoan. Na kenen i tamgalék gamu, du fye
masasatu gamu di Tingaan Dyisas Krayst i Amuito.

I klande ksasatu nawa i dad to faglut

10Dad flanekgu faglut, toogu fakdo di gamu, mda di glal Amuito
Dyisas Krayst, tooyu sansatu i nawayu, du fye nun ksasatuyu. Sansatuyu
i nawayu di satu fandam na di satu knaye. 11 Dad flanekgu, mangu ani
gine, du nun dad to mné di gumné Klowi tmulen di deg nun di gamu
kun gal sdal. 12Du nun di gamu kun, mangman, “Agu sa mlalo ku Fol,”
na man i dademe, “Afolos i deg lalo,” na man i dademe, “Fiter i deg lalo,”
na man i dademe, “Krayst i deg lalo.” 13 Tan man nawayu? Fakayyu ke
snatnga Krayst Dyisas? La! Man nawayu agu mati di krus, duenan gamu?
La! Na di kafbunyag i ktoyu, fbunyag gamu ke du gamu dad to mlalo
deg? Ise!

14Bong fye di Dwata, du alo lwe to i bnunyaggu, dunan Krisfus na
Gayus. 15Hae, du fye landé di gamu fakay mangman, fbunyag gamu
duenan du agu laloyu. 16 Glut légu bnunyag ale Stifanas, bay galwa déén,
lande nan dademe gafaldamgu.

17Du ise sa ku dek agu Krayst du fye munyag agu, bay dekan agu
tmulen i Fye Tulen gabla di kenen. Na di ktulengu dun, lagu gnamit i
ktalu i dad to too nun gnadé di tah tana ani, du ken dnayen i ktaltigu, na
baling landé eneg i Fye Tulen gabla di kfati Dyisas.

I glut kfulung

18 Na ku tulenito gabla di kfati Krayst ditu di krus, di dad to la fa
faglut, man nawala i ktulen di dale landé gukmamula dun. Kabay di
gito tagalwa di dad sala, gadeito mda di ktulen gabla di kfati Krayst,
fite Dwata kgal i tulusan. 19Too glut ani gine, du man Dwata di Tnaluan
fsulatan, manan,

“Satu duh falmogu kfulung i dad to mangman ale too fulung,
na fitegu landé gukmamu dad gnade i dad to.”

20Na du glut ani, i tan dé gukel i kfulung i dad to? Na tan dé gukel i dad
to too gmade i dad flalo blé Dwata fagu di ku Mosis? Na i dad to gal matu di
kastulen, tan dé gukel i gnadeéla? Lande, du tafite Dwata kulang fa i kfulung
i dad to di tah tana. 21Kabay too fulung Dwata, du ise ku mda di kfulung i
dad to di tah tana, i duenito gmadé kenen. Kabay én kayé Dwata ku gadeito
kenen fagu di kafaglutito di kenen, dunan i tdomi gamu. Kabay baling man

i dademe lande gukmamu i tdomi. 22Neyeyu i dad Dyu, la ale faglut ku lala
funa teen dad tnikeng. Na i dad to ise Dyu, én dale kaye, mngabal kfulung
di tah tana ani. 23Kabay gito mahal, du i tdoito gabla sa di fati Krayst
Dyisas déén di krus. Kabay i tdoito too knang i dad Dyu, na man i dad to ise
Dyu, landé gukmamu. 24Kabay gito dad to tamgalék Dwata mbaling dad
ngaan, balti Dyu, ku demen ise Dyu, fnaglutito di kfati Krayst déén di krus
fite Dwata i bong kgal i tulusan na i bong kfulungan. 25Hae, du balti man
nawa i dad to landé gukmamu i fandam Dwata gabla di kafalwaan gito,

ani i gugmadeito Dwata too fulung mdatah fa di kfulung i dad to. Na man
nawa i dad to l1a too mtulus Dwata di kfati Dyisas déén di krus, bay ani i
gugmadeito too mgal i tulus Dwata mdatah fa di kgal i dad to.

26 Dad flanekgu faglut, nangyu glifet i kagkahyu di muna fa, di 1a gamu
fa tlo Dwata. Landeé ali di gamu too nun gnade, ku demen too nun glal, ku
demen too mgafeé di kite i dad to di tah tana. 27Kabay balu ani kagkahyu
di muna fa, knean gamu sa tamgalék Dwata fye galwa gamu, du fye mya i
dad to man nawala too ale mdatah, na too ale fulung. 28 Nalékan i dad to la
mgafeé i dademe, na i dad to snilo i dademe, na i dad to man i dademe lande
gukmamu. Ani dad nalék Dwata, du fiten i kdatahla di dad to man nawala
too ale mdatah. 29 Ani i mgimo Dwata, du fye landé to balti simto fakay
fdag di munan gabla di kdatahan na di kfulungan. 30Du gito dad faglut
tamasasatu ito di ku Dyisas mda di knaye Dwata. Na fagu di ku Krayst
Dyisas, blé Dwata di gito i kfulungan faldam, katluito di kiten, kafbalingan
ito dad ton landé gbol di nawaito, na nsoan ito mda di kgikatito di sala. 31 Na
taman én duenan gsulat di Tnaltt Dwata, manan, “Ku nun to maye fdag, fye
ku én toon fdag i kdee mgimo Amuito Dwata di kenen.”

I katdo Fol gabla di kfati Krayst

1Na dad flanekgu faglut, balu di tnanin ksalugu déén di gamu, di

katdogu gamu gabla di mgimo Dwata fagu di ku Krayst, la agu
fdatah i talugu fagu di bong kfulung i dad to, bay toogu fbangal. 2Du
tafandamgu i klogu déén di gamu, én alogu tdo gamu gabla ku Dyisas
Krayst na i kfatin déén di krus.

3Na lagu gsalig i ktogu, du gadégu landé gnagangu samtulen i Fye

Tulen ani. Na taman di kakelgu déén di gamu, too liko i nawagu. 4Na di
ktulengu dun la sa salngad ktalt i dad to too fulung di tana ani. Kabay i
dad to flinge i tdogu toola teen i kaglutan du mda di eneg Tulus Dwata.
5Na én kibogu dun, du fye i kafaglutyu ise ku mda di gnadé i dad to
fulung, bay fye ku én gumdaan di bong eneg Dwata.

I kfulung mda di Tulus Dwata

6Na i dad to mgal i kafaglutla di Dwata, dunan i dad to gutamdomi i
mngalam tdo. Kabay i tdogu di dad to ani, ise ku ti mda di fandam i dad

to, ku demen mda di dad mebe i banwe ani, du kadang satu duh lana
sa i kfulungla. 7Kabay én kfulung mangu ani mda sa di Dwata, du nun
tagnean fandam di 1a fa mgimo i banwe, du fye nun alelito di kdatahan.
Na i tafandaman laan fite dun di dad to, bay ani tafiten nan, na ani galmi
tulen.
8Na i dad to mebe i dad banwe di tah tana mda di muna fa, lala glabat
i tagné fandam Dwata. Du ku glabatla, talala nlansang di krus i Amuito
too mdatah. 9Kabay balti ani nimo i dad to én, gdoho sa i gsulat di Tnalu
Dwata, manan,
“Landé to Imen mite,
lande Imen mlinge,
na landé to Imen gamlabat
i kafye tafatlagad Dwata, du blén di dad to mbong nawa kenen.”
10Kabay i la fgade Dwata di muna, tafgadean di gito fagu di Tulusan. I
Tulusan ani, lande laan gade, balti i fandam Dwata too mngalam. 11 Too
glut, lande to gmade i fandam i demen to, bay alo i satu to gmade i kenen
fandam. Na salngad én Tulus Dwata, du kenen sa alo i gmade i fandam
Dwata. 12Na gito dad faglut di ku Dyisas, ise di kfulung i dad to di tah
tana i gumda i kfulungito, bay mda sa di Tulus Dwata i tafné Dwata di
nawaito, na kenen i fgadeé di gito i kdee gablé Dwata di gito.
13Na taman i galmi tulen gabla di kdee gablé Dwata, ise ku tati ktulen
mda di kfulung dad to di tah tana ani, bay i tulenmi ku tan i tafgade
Tulus Dwata di gami. Na i gutamdomi dun di dad to nun Tulus Dwata.
14Du i to la faglut, la sa mne Tulus Dwata di nawan, na laan gdawat i tdo
mda di Tulus Dwata, du landé sa gukmamun dun. Na laan glabat, du alo
Tulus Dwata i gmagan mubad dun di kenen. 15Kabay i to ku mne Tulus
Dwata di nawan mahal, du gamlabat kenen i btas i kdee fgade Tulus
Dwata di kenen, bay i kaglabatan dun, 1a glabat i dad to la faglut, du la
mneé Tulus Dwata di dale.
16 Too glut ani, du man di Tnalt Dwata,
“Simto gamlabat i fandam Dwata?
Na simto fakay tamdo kenen?”
Kabay gito dad nga Dwata, tafgade i Tulus Dwata di gito i fandam Krayst.

I dad salig Dwata

3 1Dad flanekgu di muna i katdogu gamu, la agu fakay tamdo di
gamu i mngalam tdo i galgu tdo di dad to nebe i Tulus Dwata, du
gamu muhad fa nawayu di kafaglutyu di ku Krayst, na layu glabat i
mngalam tdo, du én i mebe gamu i sase knayé i nawayu.
2] tdogu gamu la mngalam, salngad ku blégu gamu gatas ise knaan, du
muhad fa nawayu di kafaglutyu di ku Krayst, na layu glabat i mngalam
tdo, na balu kel ani, 1a gamu fa gamlabat, 3du én fa mebe gamu i sase

knaye nawayu. Minga nawayu di demeyu to, na nun di gamu sbulaw, na
du ani kagkahyu, 1a gamu ke salngad i dad to la faglut di ku Dyisas? 4Du
ku man i satu agu laloan, na man i dademe Afolos lalola, too mbangal
salngad gamu fa i dad to la fa faglut.

5Na ani nun snalekgu di gamu. Na deg Fol, simto agu ke? Na simto ke
Afolos? Tulengu gamu i kaglutan, gami Afolos alo dad salig Dwata. Na
mda di gami faglut gamu di Dwata, na alomi nimo i dek Dwata gami.

6Na deg sa gambet i to mule i bné, na Afolos i gambet i to gal tmubél
i bné, bay Dwata sa ftabo na falnok bné én. 7Na taman ise ku i to mule
dun, ku demen i to tmubél i dnayenyu. Kabay Dwata i dnayenyu, du
kenen i ftabo na falnok i bné.

8Na salngad i btas i to mule i bné, na i to tmubél dun, na Dwata mlé
taden di Iwe to ani, fagu di nimo i mgimola. 9Na lwe gami Afolos dad
salig dek Dwata, na gamu guflingengu i satu nligo Dwata i gumimomi.
Na léman gamu salngad i gumné Dwata fnadlugan nimo.

10Na flingengu i katdogu di kimo i gumne. Du faglut gamu i tdogu
gambet gamu i gumné nimogu. Fagu di kfulung blé Dwata gmagan agu
fdak i too fye gumne, bay nun dademe fadlug mimo, bay balti simto
fadlug mimo, la fakay ku laan too fanse mimo dun. 11Du landé dademe
gufdak i lahan, dunan i kafaglutito, senan alo di ku Dyisas Krayst, i
tagatdogu di gamu. 12Di kimo i dad to gumneé dee imola dun, i dad
mabtas na mgagid gambet blawen, salafi, na mabtas batu, ku demen i
dad lumak malmo gambet kayu, kalon, na kwat fali. 13Na salngad én,
nun mgagid na nun lumak malmo di kimoito i fimo Dwata gito dad
faglut, na teen kadang, di duh kasfulé Krayst, i kgagid i mgimo kat to
du tnilew Dwata i kdee. I 1a mgal baling lana, du i duh kukum Krayst
gambet i lifoh smakuf i kdee 1a too mgagid. 14Na ku nun nimo i satu to
i la malmo, nun untung gdawatan mda di Dwata. 15Kabay ku nun nimo
i satu to i malmo, galwa kenen di kaflayam lande gusenan, bay lande
sa untungan mda di Dwata. To ani, gambet i satu to galwa di gumnean
sakuf bay landé geben.

16 Dad flanekgu faglut, too agu tikeng gamu. Layu ké gade gamu dad
faglut i gumné Dwata, du i Tulus Dwata mné sa di nawayu? 17 Taman balu
simto falmo i gumne Dwata fanlayam Dwata, du i dad to gumnean toon
nfun, na gamu sa i gumnean ani.

18 Nangyu fafgaw i ktoyu. Ku nun di gamu, man nawan too kenen
fulung du én gman dad to la faglut, fye fa baling ku tagakan i kfulungan
ani, du fye mbaling too fulung. 19Du tulengu gamu i kaglutan, i kfulung
di tah tana ani lande gukmamu Dwata dun, du i kfulungan too mdatah
fa, du nun man Dwata di Tnaluan, “Balu tan i kalbong i kfulung i dad
to, lala fakay fangaw Dwata, du gmagan kenen misan i dad to fagu di
kfulungla ani.” 20Na manan fa, “Gadé Dwata landé gukmamu i fandam

i dad to fulung.” 21 Taman nangyu dag na gamu lalo balit simto to. Du i
kdee fye tagablé di gamu du tmabeng gamu, 22balti ku agu Fol, Afolos,
Fiter, ku demen i dad fye dini di tah tana ani, i nawayu, i kfatiyu, na balt
i tan kel ani, ku demen kadang di fulé duh, kdee ani gablé Dwata gamu
du slame gufyeyu. 23Du gamu nfun Dyisas Krayst, na Dyisas Krayst nfun
Dwata.

I dad to gal dek Krayst Dyisas

1Na gami gal tamdo, fye ku fandamyu gami i dad salig Krayst
Dyisas. Gami gusmalig Dwata tamdo i kaglut laan fgade di muna

bay ani tafgadean. 2Na i salig gusmalig i ulun, 1a fakay ku la kenen too
gsalig. 3La mabtas di deg ku tan i fandamyu na i fandam i dademe to
gabla di deg, ku too agu gsalig di nimo fimo Dwata deg ku demen 1Ia,
du balu agu, lagu gadé ku tan i gmangu gabla di ktogu, 4du baltt man
nawagu landeé sa i lagu gugsalig, bay Dwata gmade ku nun gugsalagu, na
kenen alo fakay mukum deg. 5Taman nang ito mukum i nimo i demeito
to, bay fye fa ku fatanito i bang i kasfulé Amuito Dyisas Krayst, du kenen
sa mukum kdee. Na fgadean i dad nimo gbuni i dad to, na i dad knaye i
nawala. Na kafnge én, dnayen Dwata kat satu to gasngad di nimoan.

6Na dad flanekgu faglut, i kdee gmangu ani gine, guflingengu i ktogu
na Afolos, du fye tooyu gade kiboyu mimen i tagsulat di Tnalli Dwata i
tdoan gamu, dunan nang gamu fdatah i tdo satu di gami. Ku gami tamdo,
la gami mdatah di dademe to tamdo. 7Man nawayu ké mdatah gamu di
dademeyu faglut di ku Dyisas Krayst? Na i kdee glabatyu, man nawayu
ke ku mda alo di gamu kto? Kabay tulengu gamu i kaglutan, kdee
gununyu slame blé Dwata gamu. Na du i kdee mda di Dwata, la fakayyu
fdag i ktoyu. 8Na man nawayu ke tagdawatyu i kdee tabeng Dwata, na
lande gukulangyu? Man nawayu ke taglabatyu kdee gabla di Dwata, du
sadi gamu mbaling ulu di kagot Dwata, na balt 1a gami dmeme gamu?
Kabay ise gami fa mgimo ulu du magot i dad to. Na too agu maye ku glut
tamgimo gamu ulu, du fye gakuf gami di kagotyu i dad to.

I kagkah Fol

9Na gmangu ani gine, du slaan di fandamgu gami dad tamdo Tnalu
Dwata, tamgimo gami Dwata dad to mdana di kdee dad to. Sadi gami
gambet dad to bnilanggt fan fnati di muna i kdee dad to di klamang
banwe, na di muna i kdee dad kasaligan Dwata. 10Du tamdo gami gabla
ku Krayst, gal man i dad to 1a gami fulung faldam, bay gamu kun, dad
to too fulung faldam. Na manla gami la labé tmulen i kaglut, bay gamu
kun, too labé. Na la gami nafé i dad to, bay gamu kun, toola nafé. 11Na
gami fanda di muna fa kel di duh ani, kulang i kakaanmi na malau gami.
Na i klawehmi tatoo labi, na toola gami snuntuk. Na tati gami lamngab,

du landé too glut gumnémi. 12Na too gami fgal mimo, du fye gambayad
gami i dad klidumi, du fye gamkaan gami. Na ku nun too sasé man i dad
to gabla di gami, knean fnimi di Dwata banlé ale kafye. Na balu toola
gami fanlayam, knean tnayudmi. 13Na ku dnalamla gami lami tnimel ale
di sase. Na fanda di muna fa kel di duh ani, gami sa gambet i sase gal bat
i dad to, du di dale, lande gukmamula gami, gami i dad to too mdana di
kdee dad to di tah tana.

14Na dad flanekgu faglut, ise ku én duengu smulat ani ku fyata gamu,
bay fye ku tdota gamu, du gamu gambet i dad ngagu toogu kando. 15Du
balt too dee dad tamdo gamu gabla ku Krayst Dyisas, bay alo agu i mayu
di kafaglutyu di kenen, du agu sa tnanin tamdo gamu i Fye Tulen gabla
di kenen. 16Na du deg i mayu, taman fnigu di gamu laloyu i deg nimo.

17Taman dekgu Timoti ditt di gamu ani. Timoti i tingagu di kafaglut
toogu kando na too gsalig di klaloan ku Dyisas Krayst. Salu kenen di
gamu du fafaldaman gamu i kibogu mlalo ku Dyisas Krayst. Na ani i
tdogu di kdee dad to faglut di gustifunla di balti tan gugsalugu.

18 Na fanyogu nun di gamu fdatah, na man nawayu la agu nan samfulé
na mlauy gamu du neyegu i kiboyu mlalo ku Krayst. 19Kabay ku maye
Dwata, mlal agu mlauy gamu. Na neyegu i dad to fdatah, ku glut nun
eneg Dwata di dale ku demen ken alo ale fdag. 20Du i kagot Dwata
gito, 1a teen di taluito, bay di eneg i nimoito. 21Na ku layu tagak i sasé
nimoyu, di kakelgu di gamu toogu gamu nngak. Kabay ku tanluyu i
nimoyu, too fye i klauygu gamu, du fitegu gamu i bong kakdogu, na i
kafafyegu mebe gamu. Taman malék gamu ku tan kayeyu di Iwe ani.

I ksasé nimo i satu to faglut

5 1Na talingegu nun kun satu di gamu nugatan i tlas yéan. I sase

nimoan én too magagya, du balt i dad to 1a faglut di Dwata la ale
mimo dun. 2Na balli too saseé nimo i satu to ani, knean baling gamu
fdatah, bay fye baling ku too gamu mlidit mda di nimo i to ani na
falwayu kenen, du fye laan gakuf di kastifunyu. 3Na di deg, baltt mawag
agu fa di gamu, knean sadi déén agu di safédyu, du fadlug agu sa faldam
gamu. Na tafandamgu i fye kiboyu i to ani, sadi déén agu di gamu. 4Na
ku stifun gamu di dagit Amuito Dyisas Krayst, fandamyu sadi déén agu
di safédyu. Na dekgu gamu mda di eneg na glal Amuito Dyisas, 5falwayu
to ani di kastifunyu, na bléyu kenen di ku Satanas, du fye falmon i
lawehan, ken mda déén samfulé kenen di Dwata na galwa di kaflayam
lande gusenan di duh kukum Amuito Dyisas.

6Na lémangu nulit i mangu gine. Sase ku fdatah gamu gabla di
katluyu, du nun too sasé bol di gamu. Layu ke gadeé i gumtatek i gal
gman, “Balli tukay alo i falnok fan bol di bong arina gafalnokan.”
7Taman mangu di gamu la fakay ku layu kah i sasé nimoyu di muna, du

fye landé gbol saseé di gamu, salngad i fan falami tnaga i lande falnok dun
du knaan di Duh Kaglius. Gadégu tagambet gamu ani fagu di kafaglutyu
di ku Krayst, du Krayst gambet i tinga bilibili dsu di Duh Kaglius du
falwa gito. 8 Taman gito dad to faglut, gambet ito i to mbat i kdee falnok,
du fatlagadan i kton di fista i Duh Kaglius. I gumtatek ani, nang ito faloh
sala mne di nawaito, na nang ito nimen i sase knaye i lawehito, bay
balingito nimo i too matlu nimo na laloito i kaglut mda di nawaito.

9Na di ksulatgu di gamu di muna, gmangu di gamu la fakay ku dmeme
gamu i dad to mimo sasé knaye i lawehla, 10bay ise ku én kayégu man
nang gamu fdadong di dad to la faglut, i dad to mimo i sasé knaye i
lawehla, i mibal knun i dademela to, i tmaku, na i mangamfu di ise
glut dwata. Silangito ale giwas ku la ito dini di tah tana. 11Kabay ani
kayegu man di gamu, nangyu dneme i to mangman kenen faglut bay
sasé nimoan. Kaflingengu dun, ku nimoan i sasé knaye i lawehan, ku gal
mibal i knun i demen to, ku fnangamfuan i ise glut dwata, ku dmalam i
dad to, ku flangal, na ku demen tmaku. Na balti kmaan, nang kmaan di
saféd i to gambet ani. 12,13Du tulengu gamu, ise ani i deg nimo mukum
i nimo i dad to la faglut di Dwata, du Dwata sa alo i fakay mukum dale.
Kabay i dad to makuf di kastifunyu, du faglut ale di Dwata, nun gamu
labet mukum dale. Du man di Tnalt Dwata, “Falwayu i to mimo sas€, du
fye la kenen dmeme gamu di galyu kastifun.”

I ksusay i dad to faglut

6 1Na nun snalekgu di gamu dad flanekgu faglut. Ku nun layu
gusaglabat i demeyu faglut, tan i duenyu baling fusay di dad to
1a faglut, na la di dad flanekyu faglut? 2 Tagadéyu ke gito dad faglut,
mukum i dad to di tana ani kadang di fulé duh. Too glut gito mukum satu
duh, taman tan ke, layu gagan mukum i tukay layu gusaglabat? 3Na balu
i dad kasaligan, gito mukum dale kadang di fulé duh. Na du glut nun
glalito mukum kadang, lumban fa i kgaganito mukum i demeito faglut di
tah tana. 4Na ku nun kasfala di gamu dad faglut, tan duenyu fusay di dad
to la faglut? 5Kan, la gamu ké mya? Lande ké satu di gamu faglut gmagan
smafye gamu di layu kasaglabat? Nun sa. 6 Kabay én balingyu nimo,
nebeyu i flanekyu faglut di dad to 1a faglut gal mukum, du ale i fusayyu.
71 kebeyu i demeyu faglut di usay, én sa i gudmiléyu too kulang i
ksaligyu di Dwata. Fye fa ku nun fsaseé gamu na nangyu bnalas sas€, na
ku nwe di gamu i knunyu, nang ku fansalayu demeyu faglut. 8 Kabay
balingyu fansase i demeyu faglut, na nweyu i knunan. 9Dad flanekgu
faglut, layu ke gadé i dad to mimo sase la gfusuk di banwe Dwata? Too
gamu fgeye, du fye la gamu mafgaw, du i dad to mimo i sasé knaye i
lawehla, i dad to mangamfu di ise glut dwata, i dad to mlafa yaanla,
i lagi mimo sase knaye i lawehan di demen lagi, i libun mimo sasé di

demen libun, 10i dad to tmaku, i dad to mibal i knun i demela to, i dad to
flangal, i dad to madoy i dad demela to, na dad to mlangong. I kdee dad
to ani la gfusuk di banwe Dwata. 11Na nun di gamu mimo ani di muna
fa, bay tanlaneb Dwata i dad salayu, na tamgimo gamu dad ngaan, na

di kiten talande nan salayu, fagu di Amuito Dyisas Krayst na di kalak i
Tulus Dwataito.

I laweh gudmayen Dwata

12Na ken nun di gamu mangman, “Fakay agu mimo balu tan i fye
kayégu nimo.” Glut i manan, bay ise ku i kdee fye nimo gamtabeng
gito. Kaflingengu dun, balt ku mangu, “Fakay agu mimo ku tan i fye
kayegu nimo,” bay nun lagu nimo, ken mgikat agu di nimo én. 13Na ken
man i dademe, “Tanimo Dwata i knaan du fkah di tien, na tanimoan
i tien du gufkah i knaan.” Na glut ani, bay kadang di fulé duh falmo
Dwata i knaan na tien, du kadang landé gukmamuito dun. Salngad én
i lawehito, nun gukmamun, bay ise én duen Dwata mimo dun du fye
faguito di kimen i sase knaye, bay nimoan du fye faguito di kimen knaye
Amuito Dyisas Krayst du fye magdayen kenen. Na kenen magot na mifat
i lawehito. 14Na Dwata mték Amuito Dyisas Krayst mda di fatin, fagu di
bong kgal i tulusan, na 1é kenen mték i lawehito kadang satu duh.

15Tagadeyu i lawehito ani, i mgimo laweh Krayst Dyisas, du
tamasasatu ito di kenen. Taman du i lawehgu gakuf di laweh Krayst,
fakaygu ke sansatu i lawehgu ani di satu libun mkat lagi? Lagu fakay
nimo ani. 16 Tagadéyu ke ku i to samsatu i lawehan di libun mkat lagi,
Iwe lawehla ani mbaling satu. Too glut sa ani, du nun gsulat di Tnalu
Dwata, manan, “I laweh i lagi na i laweh i libun mbaling nan alo satu
laweh.” 17Kabay i to masasatu di ku Amuito Dyisas Krayst i nawan na
nawa Dyisas tambaling alo satu.

18 Taman dad flanekgu, nang gamu samsatu i lawehyu di laweh i to
ise yaanyu. I kdee sala nimo i dad to slame sasé, bay landé dademe sala
gafsase i laweh salngad ani. I to mimo ani, gamsala kenen na gafalmon
i lawehan. 19,20 Taglifetyu ke i lawehito ani i gumne Tulus Dwata i gablé
Dwata di gito? Taman ise gito mfun i lawehito, du Dwata sa i mfun dun,
du too mabtas kbayad Dyisas Krayst gito di kfatin, mda di kaglifanito di
sala. Taman én duenan la fakay ku la mimo i lawehito i too gumagdayen
Dwata.

I kwe yaan

1Na smulat agu ani, du tnimelgu i snalekyu di ksulatyu deg gabla

di kwe yaan, na mangu fye fa ku la mwe i lagi yaan. 2Kabay du dee
dad to gal maye samsatu lawehla di laweh i to ise yaanla, fye fa baling,
ku kat to, lagi na libun, nun yaan. 3Na gamu dad satlamin, i lagi ku

demen libun, tooyu nagin ku tan knaye i yaanyu, 4du i yaanyu sa mfun
i lawehyu. I libun nun yaan, ise kenen mfun i lawehan, bay i yaanan.
Salngad i lagi nun yaan, ise kenen mfun i lawehan, bay i yaanan mfun
dun. 5Nangyu klen lawehyu di yaanyu, bay slaan, du fye landé gablabal i
kdasalyu, fakay beg la sasatu milé ku sasatu nawayu. Kabay nang ku too
mlo, du ken layu gadnan i nawayu, na tnilew gamu Satanas, na baling
gamu gamgimo sase.

6Na gabla di kdee gmangu ani gine, ise sa ku kdekgu gamu mwe yaan.
Kabay alo ani fngeweta gamu. 7Du ku di deg kaye, fye ku la mwe yaan i
dad to salngad deg. Kabay gadegu la salngad i dad to, du sahal sa gnagan
blé Dwata di kat satu to.

8Na ani i kayégu man di gamu dad lagi na dad libun landé fa yaan, na
di gamu dad balu, fye fa ku 12 gamu mwe yaan, salngad deg. 9Kabay ku
layu gadnan i knayeyu, fye fa baling ku mwe gamu yaan, du fye la gamu
maflayam di too knaye i lawehyu.

10,11 Na nun kayegu man di gamu dad satlamin, bay ise deg i gumdaan,
bay mda di Amuito Dyisas Krayst. Na ani dunan, i libun laan fakay kah
i yaanan, na salngad i lagi nun yaan laan fakay kah i yaanan. Kabay ku
nun libun takahan yaanan, 1a fakay léman mwe yaan. Tatian mné lande
yaan, ku demen samfulé di yaanan.

12Na di dademe dad to nun kayegu man di gamu. Ise ku Amuito Dyisas
i mngewe ani, bay agu i mngewe gamu ani. Kaflingengu dun, ku nun
lagi tambaling faglut, na yaanan la faglut, bay laan maye ku skah ale, 1a
fakay ku kah i lagi i yaanan. 13Na salngad én i libun tambaling faglut,
bay la faglut i yaanan, laan fakay kah i yaanan ku la maye i yaanan.
14Du i lagi 1a faglut, gamdawat kafye mda di Dwata fagu di ksasatun di
yaanan faglut, na i libun la faglut gamdawat kafye mda di Dwata fagu
di ksasatun di yaanan faglut. Na i dad ngala fa, gamdawat ale kafye, du
ku la glut ani, salngad ale i dad nga i dad la faglut di Dwata. 15Kabay
ku maye i to la faglut mkah i yaanan faglut na falohyu kenen. Du faloh
Dwata ku i to la faglut mkah i yaanan faglut, du i kaye Dwata ku i
satlamin nun ktanak i knéla. 16 Hae, tooyu faloh i yaanyu i la faglut mkah
gamu, du layu gadeé ku gebeyu kenen di kafaglut ku demen la.

I kimen i knaye Dwata

17Na balli tan i gnagan blé Dwata gamu na tan i tagné kagkahyu
di katbu i kafaglutyu di Amuito Dyisas Krayst, fye ku kat satu gamu
fadlug di knayé Dwata di gamu. En i tdogu di dad to faglut di kdee dad
simbahan gutamdogu. 18 Ku nun satu to Dyu na faglut kenen, na taftuli
du fiten kenen i satu Dyu, na fngewegu kenen, nang sa mwe i ilé di
kaftulian. Na salngad ku nun satu to ise Dyu, na faglut kenen, balu laan
ftuli. 19Du balu ku ftuli ite ku 13, ise sa ku ani mabtas di Dwata. Kabay én

i too mabtas i kimenito i knayean. 20Na lémangu man i gmangu gine, too
gamu fadlug di tagné kagkahyu di kafaglutyu di Dwata. 21Ku lifan gamu,
na mbaling gamu faglut bayayu, bay ku nun kiboyu galwa di kaglifanyu,
na lamwa gamu. 22Balu ku lifan gamu di kafaglutyu Dwata, di kiten, ise
gamu lifan. Na balu ku ise ito lifan, bay ku faglut ito di Amuito Dyisas,
flifan ito di kenen. 23Du too mabtas bayad Dwata gito mda di kaglifanito
di sala, taman nang ito mlalo i dademeito to, ken balingito glifan di dale.
24Taman dad flanekgu faglut, too gamu fadlug di tagne kagkahyu di
kafaglutyu di Dwata, na Dwata tmabeng na mifat gamu.

I dad to landeé yaan

25Na gabla di dad to lande yaan, nun fngewegu gamu ani ise ku mda di
Amuito Dyisas, bay fagu di kakdon deg, gsalig agu mngewe gamu.

26 Du too maflayam ito dad faglut di bang ani, taman fye fa ku la ito
mwe yaan. 27Kabay ku nun yaanyu, nangyu kah i yaanyu. Na ku lande
yaanyu, na nang gamu sa mngabal yaan. 28 Kabay gamu dad lagi ku
mwe gamu yaan la gamu gamsala. Na salngad gamu dad libun, ku mwe
gamu yaan ise sa sala. Kabay too fye ku la gamu mwe yaan, du ku mwe
gamu yaan too malima i gnaguyu, na kayégu moon ku la gamu magu di
kalima.

29Taman ani kayegu man di gamu dad lagi nun yaan. Du tafukal nan
i duhito di tah tana ani, mda di duh ani fdatahyu i nimo Dwata mdatah
fa di yaanyu. 30,31 Fye ku laito fné di nawaito i klidi nawaito, i klehew
nawaito, na i kweito knunito di tah tana, du 14 mabtas, du 1a mlo i kneito
di tah tana. Taman fye ku la gamsamuk i kdee ani di nimoito di Dwata,
du tamdadong gusen i banweito ani.

32 Ani toogu kaye ku landé gamsamuk i nawayu. Fye fa i to lande yaan,
du lande gablabal di kimoan i knaye Dwata, du én alo fandaman ku tan
i kiboan flehew Dwata. 33 Kabay i lagi nun yaan, én fandaman gabla di
klidu i kné di tah tana, du én kayean ku flehewan i yaanan. 34Na i nawan
Iwe i gugsalun, du kayean flehew Dwata, na kayean flehew i yaanan.
Kabay i libun lande yaan, alo satu gugsalu i nawan, du fandaman i nimo
Dwata, na i kiboan fagu i kton du fye gaflehewan i Amun, na fnean di
nawan i too matlu di kite Dwata. Kabay di libun nun yaan mahal, du én
i fandaman gabla di dad klidu di tah tana ani, na tan i kiboan flehew i
yaanan.

35 Ani duengu mangman i kdee ani gine di gamu, du kayégu tmabeng
gamu. Na ise sa ku fnanggu gamu mwe yaan, ku maye gamu, bay kayegu
ku tlu i klaloyu Amuito Dyisas Krayst, na lande gablabal di nimoyu di
kenen.

36 Na ku nun sawang libun na sawang lagi na saye ale, bay én fandamla
1a ale safles, ani fngewegu dale, ku la gadnan i lagi ayean di libun, fye

baling ku sdeme ale. Ise sala ani. 37Kabay ku gmagan i lagi 1a mwe yaan,
na ku gaganan damnan i lawehan, na landeé mleges kenen, bay mda di
kenen knaye ku 14 fles sdeme too fye sa. 38 Taman balu fye ku fanles i lagi
ani mwe i bliwalan, bay too lumban fa i kafyen ku balingan la fanles.
39Na i libun nun yaan la fakay mkah i yaanan ku la fa mati. Kabay ku

mati yaanan, fakay kenen mwe baltt simto kayean, ku alo faglut di ku
Dyisas Krayst. 40Kabay ku di deg fandam, fye fa di libun balu ku laan
léman mwe yaan. Na fnaglutgu, ani fgadé i Tulus Dwata di deg.

I knaan dsu di ise glut dwata

1Na tasnalekyu ku fakay di gito dad faglut, kmaan i knaan dsu di

dad ise glut dwata. Na ani timelgu dun. Too glut kdeeito kun gmadé
i kaglut gabla di knaan dsu di dad ise glut dwata. Kabay ku man nawaito
gmade ito i kdee kaglut, fdagito ktoito. Na ku én, la ito gamtabeng i
demeito to di kafaglutla, du alo kakdoito i gamtabeng dale. 21 to ku man
nawan nun gnadean, én gudmile kulang fa i gnadean. 3Kabay i to kamdo
Dwata, dnilé Dwata, kenen i nfunan.

4Taman gabla di knaan dsu di dad ise glut dwata, gadeito i dad ise

glut dwata, too glut ise Dwata, du nun alo satu glut Dwata, dunan Dwata
ditt di langit. 5Na nun dad to mangman, dee gumangamfl i dad to ditu
di langit na dini di tah tana, na katlola i fnangamfula ani, dunan dad
dwatala na dad amula. 6 Kabay gito dad faglut di ku Dyisas mahal, du
gadeito alo satu glut Dwata, dunan Maito Dwata, i tamgimo i kdee di tah
tana, na i kdee di tah langit, du fye kenen gumangamfuito. Na gadeito
nun alo satu Amuito, dunan Dyisas Krayst. I kdee mgimo Dwata nimoan
fagu di ku Dyisas, na mda di kenen nun falami nawaito.

I kiboito kamdo i demeito to.

7Kabay nun dad demeito faglut, l1a gamlabat landé gnagan i dad ise glut
dwata di gito, na malima di dale ku tnagakla i fnaglutla ani, du knalamla
di muna fa kmaan i dsu di dale. Kabay ani, ku knaanla, msamuk i
nawala, du man nawala gamsala ale du magin ale kun di kfangamfu di
dale. 8Na gadeito i knaan ise én gafdadong gito di Dwata, baltt kmaan ito
ku demen la.

9Na too glut ani, bay tooyu fnafye gabla i dad l1a fnang gamu, du ken
nun dademeyu mlungay fa di kafaglutla baling tatek di sala ku lalola i
kakaanyu dun. 10Du ku nun satu demeyu faglut i la fa gamlabat i kaglut
teenan gamu kmaan di gumneé i gumangamfu di ise glut dwata, laan
gamu ke nagin kmaan, du gadean ge satu to gamlabat? Magin sa ke.
11 Tagadeyu fafati Dyisas Krayst di krus, du fye galwa i to lwe nawa ani
gine. Kabay ku mda di kaglabatyu, man nawayu fakay gamu kmaan,
gamu gafsala kenen i flanekyu ani, du kmaan gagin gamu. 12Na du

manyu fakay ale kmaan, falmoyu i fandam i dad flanekyu faglut, du

di dale sasé ku kmaan ale. Na gamsala gamu di ku Dyisas Krayst, du
fagsalayu i demeyu faglut i mlungay fa i kafaglutan. 13 Taman ku fkahgu
di deg kto, ku én gumda i flanekgu faglut gamsala, du mda di kakaangu,
tala agu kmaan i ungad i Imanaf dsu di dad ise glut dwata.

I dad to dek Krayst

9 1Na di klalogu ku Dyisas Krayst, fakay agu mimo i kdee nimo ku
alo l1a fnang Dwata, du dek agu Krayst samtulen gabla di kenen, na
toogu teen Amuito Dyisas. Na la alo ani, bay tafaglut gamu di kenen mda

di katdogu gamu. 2Na balt ku man i dademe to, ise agu satu to gal dek
Dyisas, bay gamu sa gmadé agu satu dek Dwata, du agu sa i tamdo gamu
gabla di ku Dyisas Krayst, na ani gumdayu faglut di kenen. 3 Ani sa i
timelgu i dad to i la faglut ku agu satu to gal dek Dyisas Krayst.

4Lande ke kaglutmi dmawat knaan na ninum blé i dad to tdomi? Nun
sa. 5Ku nun yaangu, la fakay ke ku fagingu i yaangu di kalngabgu di
dademe banwe, salngad i dademegu gal dek Dyisas, i dad flanek Dyisas
na Fiter? Fakay sa. 6 Tan i man nawayu, alo gami Barnabas, 1a fakay
dmawat i klidimi mda di dad to tdomi? 7Kaflingengu dun i satu sundalu,
fakay ké ku lande blé di kenen? La fakay sa. Na salngad én i to nun fulen,
la fakay ku fnang kenen kmaan i bunge i dad fulen. Na dad gal meye dad
bilibili, 1a fakay fnang dale, du nun alella di dad bilibili. 8:9Na i mangu
ani, ise ku mda di deg fandam alo, bay salngad man Tnalti Dwata, du
nun fa guflingenan dun di dad flalo Dwata blén fagu di ku Mosis, manan,
“Nangyu fnungus i ba i baka ku flékyu fali.” Na fandamyu i gumtatek i
gman Dwata. Alo dad baka ke i toon kando? La alo ale, 10du gakuf gami
dad gal dek Dyisas di gman Dwata di flaloan ani, du fye gadémi fakay ku
nun gwémi mda di nimomi i nimo di Dwata. Salngad én i to gal dmaru na
i to gal kamtu, slengla mimo, too nun fandenla alella di dad nimola én.

11Na salngad gami nun flami ditt di gamu, dunan i dad tdomi gamu
mda di Dwata, na nun gufyeyu déén kel di lande sen. Na la ke fakay di
gamu, ku nun fandenmi bléyu gami klidumi di tah tana? 12Ku nun kaglut
i dademe gamdawat tabeng mda di gamu lumban fa gami du gami sa
muna di kdee tamdo di gamu.

Kabay balti nun kaglutmi mwe di gamu, knean 14 gami sa mni di gamu,
bay baling gami tmayud i kdee bung kalima, du fye landé gablabal di
kbelmi i Fye Tulen gabla di ku Krayst Dyisas.

13Gadeyu ke i dad to mimo di Bong Gumne Dwata, déén sa gumwela
knaanla di Bong Gumnean én. Na salngad i dad to damsut di Dwata,
nun alella di Imanaf dstt déén. 14Na gambet ani i dad to gal samsebe i
Fye Tulen, du too man Amuito Dyisas, i dad to mimo i nimoan déén sa i
gumwela dad klidula.

15Kabay deg, balt nun kaglutgu mni, 1a agu mni di gamu, balu di
sulatgu ani. Fye fa ku mati agu, nang ku mni agu di gamu, du fye fakay
agu fdag. 16Kabay la fakay ku fdag agu gabla di katdogu i Fye Tulen, du
Dyisas Krayst mdek deg, na la fakay ku lagu dnoho i fimoan deg. Na ku
la agu tamdo i Fye Tulen fanlayaman agu. 17Ku tati mda di deg fandam
mimo i nimo ani, gabla ku gdawatgu i bléyu. Kabay du salig agu Dwata,
la fakay ku lagu nimo i dekan deg, balu ku landé bléyu deg. 18 Na ku lande
gdawatgu, tan i deg untung ke di katdogu, dunan i klehewgu mda di
kgebegu i Fye Tulen di dad to, na lande fnigu di dale balt fakay agu mni.

19Na too fye ani, du landé to balu satu mfun deg, du nun blén deg.
Kabay kayegu flifan di kdee dad to, du fye gamgebe agu dee dad to di
kafaglut ku Dyisas. 20Ku glam agu di dad to Dyu, lalogu dale nimo, du
fye gebegu ale di kafaglut. Du balti 1a agu mgikat di kimen i dad flalo
blé Dwata fagu di ku Mosis, ku glam agu di dad to mimen i dad flalo,
nimengu sa du fye gamgebe agu dale di kafaglut ku Dyisas Krayst. 21 Na
salngad i nimogu di dad to ise Dyu, du ku glam agu di dale, tala agu
mlalo i dad flalo blé Mosis, bay ganbetgu i dale nimo, du fye gamgebe
agu dale di kafaglut ku Dyisas Krayst. Ise ku mangu la agu mimen i flalo
Dwata, du toogu nimen i flalo Dyisas Krayst deg.

22Na ku glam agu di dademe dad to faglut, bay 1a ale fa too gamlabat, na
tatigu fanganag tamdo dale, du fye i kafaglutla mbaling mgal. Na kat satu
to gutmulengu gabla ku Dyisas, mngabal agu i dalangu fakay tmulen dale,
du fye nun beggu mgebe di kafaglut di ku Dyisas, na galwa ale di kaflayam
landé sen. 23Na nimogu ani, du fye mbel i Fye Tulen gabla ku Krayst, na fye
nun alelgu di kafye gdawat dad to galwa, kadang satu duh ditt di langit.

24 Gadeyu ke gabla di dad to makuf di skuya mila? Dee sa makuf, bay
alo satu sa i guna di dale, na én gamwe i untung. Taman too gamu fgal,
salngad i to makuf di skuya mila, du fye nun untung blé Dwata gamu.
25Na i to makuf di kaskuya mila, funan too fgal faknalam i lawehan,
du kayean nun untung. Na untungan ani lumak malmo. Kabay gito dad
faglut, fgal ito di klaloito i Amuito Dyisas, du kayeito nun untungito
lande gusenan. 26 Taman salngad i to skuya mila, too agu fatlu kel di
gusenan, du fye la agu gasyat. Na toogu ganbet i kibogu tamdo, du fye
too mastade i tdogu di kdee bung dad to, fye 1a agu salngad i to gal
smuntuk bay la mastadé i ksuntukan. 27Na toogu dnan i kdee knaye
lawehgu, du liko agu ku di kafngegu tamdo di dademe dad to i fye dalan,
na lagu lalo, salngad agu i to faskuya i dademe to di kaskuya, bay kafnge
én, lagu gdawat i untung, du lagu nimen i kdee flalo di kaskuya.

I kfangamfu di dad ise glut dwata

1 O 1Na dad flanekgu faglut, kayegu ku faldam gamu gabla i dad
gutambulito di klalola ku Mosis. Kdeela mgalung i labun di kinit i

duh, na gifal ale di bong mahin dnagit Fuleé Mahin. 2Na fagu di labun, na
kifalla i mahin, sadi én i gumunyag dad gutambulito, du ani ile mlalo ale
ku Mosis.

3Na kdeela kmaan i knaan blé Dwata di dale. 4Na minum ale yéél
fatbul Dwata mda di bong batu. Du i batu ani i satu ilé samnagin Krayst
dale. 5Kabay balti too dee fye mgimo Dwata di dale, knean nun dee
di dale 1a gaflehew Dwata, taman mati ale na gtagak i dad lawehla di
banwe gulande to.

6Na i kdee kel di dad gutambulito ditti di banwe gulande to, slame
tdo di gito, du fye lande ayeito mimo saseé salngad i nimola dale.
7Nang ito mangamfu di dad ise glut dwata, salngad i nimo i dademe
dad gutambulito. Na gsulat di Tnali Dwata i nimola di kfangamfula
dale, manan, “Sudeng i dad to, du kmaan na minum, kafnge én sayew
ale.” 8Na nang ito mimen i sasé knaye lawehito, du ani nimo i dad
gutambulito di muna fa, na di sduh, lwe falo tlu libu di dale mati
du fanlayam ale Dwata. 9Nangito tnilew Dwata, du én nimo i dad
gutambulito, fadlug ale mimo sasé, na neyela ku fanlayam ale Dwata. Na
fanlayaman ale du fakétan ale i ulad na mati ale.

10Na nang gamu fa mugak gabla di to blé Dwata du mebe gamu,
salngad i nimo dademe dad gutambulito, du di bang én, dek Dwata
kasaligan du mati dale.

11T kdee mkel di dale ani mgimo guflingen, du fye fgeye ito fye laito
ganbet i sasé nimola. Na gsulat i dad kaflayam gnagula, du fye matdo ito
du tamdadong gusen i banwe.

12Taman né i to man nawan mgal i kafaglutan, fye ku too fgeye ken
baling tatek di sala salngad i dad gutambulito. 131 kdee kibo Satanas
tmilew gito, salngad i gal gnagu i dademe to di tah tana. Kabay Dwata
too gsalig tmabeng gito, du laan faloh di gito i tilew laito gagan tnayud.
Kabay di bang nun tilew banlén ito gnagan, du fye la ito gamsala.

I kafaldamito i kfati Krayst Dyisas

14Taman dad flanekgu toogu kando, nang gamu makuf di kfangamfu
di dad ise glut dwata. 15Na du fulung gamu faldam, taman gamu sa i
gmadeé ku glut i mangu di gamu ani ku demen la. 16 Na ani i mangu di
kastifunito dad faglut, du fandamito i kfati Krayst Dyisas, nweito i ninum
na mlé ito fye di Dwata gabla di ninum ani. Ani ilé i ksasatuito di ku
Krayst, fagu di kfalohan i litean di krus. Na balt i fan i sansalelito, na
knaanito ani, i satu ilé masasatu ito di ku Krayst fagu di lawehan i gagu
di kaflayam. 17Too glut, masasatu ito di ku Krayst, du balu dee ito, knean
alo satu fan sansalelito du knaanito. 18 Salngad ani i kagkah i dad Dyu,
na ani i fandamyu, du i dad to kmaan i dst di Dwata, too glut masasatu
ale di kfangamfula di Dwata. 19 Ani kayegu man, i dad ise glut dwata i

gumangamfu i dad to, alo nimo i dad to. Na ku nun knaan dst di dale, i
knaan ani alo i knaan, du landé gukmamu i kfangamfiila di dad ise glut
dwata ani. 20Kabay tulengu gamu i kaglutan, balti ani i gmangu gine, di
kadstla di dad ise glut dwata du fnangamfula, baling én gumangamfiila
dad busaw ise di Dwata. Na la agu mayé ku masasatu gamu di dad
busaw. 21Na gito dad faglut, ku too ito mlalo ku Dyisas na gakuf ito di
kinum na di kakaan di duh kafaldamito i kfati Dyisas, la fakay ku gakuf
ito di dad to la faglut, di kinumla na di kakaanla i dstt di dad busaw,

du ku gakuf ito salngad ku gagin ito di kfangamft di dale. 22Na ku ani
nimoito, flabé Dwata Amuito na fanlayaman ito.

I kiboito tamgal i demeito faglut

23Fakay ito sa kun mimo balu tan i 1a fnang Dwata. Glut ani, bay dee
nimo la gamtabeng i kafaglutito di ku Krayst na la gatgal i kafaglut i
demeito to. 24Na too fye ku kat satu di gito faldam ku tan i gufye i demeito
to, na nang ku aloito fandam i gito gufye. 25Fakayito mayad na kmaan
balti tan ungad Imanaf fablila di fadyan. Kabay nang ito smalek ku ungad
én tadsu di dad ise glut dwata ku demen 1la, du fye la Iwe nawaito kmaan
dun, 26 du i kdee bung knaan mgimo Dwata fakayito knaan, du gsulat di
Tnaltt Dwata, manan, “I tana ani na i kdee dini, slame nfun Dwata.”

27Ku nun to la faglut na nlakan gamu kmaan di gumnean, na ku maye
gamu magin kenen, salu gamu ditli di gumnean, na balu tan i blén di gamu
knaanyu, nang gamu smalek ku tadsu di ise glut dwata ku demen 13, du fye
14 Iwe nawayu kmaan dun. 28,29Kabay ku man i demeyu faglut di gamu,
manan, “E Leg, i uten ani tadst di dad ise glut dwata,” nang gamu fadlug
kmaan, du ken Iwe nawan kmaan dun, na msamuk i nawan ku knaanyu.
Fanyogu nun to ké smalek, manan, “Ku fakay di gito dad faglut mimo balu
tan fye nimo, tan ke duenan la fakay ku kmaan agu, baltt ku man nawa i
dad to i Ia too gamlabat, saseé i nimogu?” 30 Lémanan man, “Ku funagu mlé
fye di Dwata gabla di knaangu, tan i labet i dademegu faglut tmata deg?”

31Na ani timelgu di manan én, balt tan i nimoyu, kmaan ku demen
minum, fye magdayen Dwata fagu di nimoyu. 32Nang gamu mimo
i gamsamuk nawa i dad Dyu, ku demen i dad to ise Dyu, ku demen
gugasyat i dad demeyu faglut di Dwata. 33 Tooyu nimo salngad deg, du
di kdee nimogu, toogu mngabal kfagu gufye nawa i kdee dad to, na ise
én fandamgu i gafye deg, bay gufye i dademe to, du fye galwa ale di
kaflayam lande sen.
1 1 1Taman tooyu lalo i deg nimo, du i deg lalo Krayst Dyisas.

I kibo mangamfu di Dwata

2Na dnayengu gamu ani du fnadlugyu fandam na nimen i kdee dad
tdogu gamu. 3Kabay i kayegu ku glabatyu i ulu di kdee dad lagi, dunan

Krayst Dyisas, na i lagi i ulu di yaanan, na Dwata i ulu Krayst Dyisas.
4Taman ku nun lagi dmasal ku demen tamdo ku tan i fgadé Dwata di
kenen, bay snafangan ulun déén di gumangamfu di Dwata laan nafe i
glut ulun dunan Krayst. 5Na i libun mahal, du funan snafang i ulun, klon
fa dmasal na tamdo ku tan i fgade Dwata di kenen, du ku 1a, laan nafé i
yaanan, na salngad kenen i libun ndis i ulun du magagya nimoan. 6 Na ku
la smafang i libun i ulun, fye fa ku balingan fatbulud. Kabay du magagya
sa ku fdis i libun ulun ku demen fatbulud, taman snafangan moon i ulun.
7Na i lagi balt 1a kenen smafang i ulun, du i lagi alung i glal na i kdatah
Dwata. Kabay i libun alung i glal i lagi. 8 Du gadeito di kagatbuan, ise sa
ku mimo Dwata lagi mda di libun, bay i libun mda sa di laweh i lagi. 9Na
ise ku én duen nimo Dwata i lagi du gufye i libun, bay mgimo i libun du
gufye i lagi. 10Taman too fye ku én nimo i libun, snafangan i ulun déén
di gumangamfu di Dwata, du fye balu i dad kasaligan Dwata gmade i
libun ani mafé i yaanan.

11Na balt én mangu gine, di gito dad faglut di ku Dyisas Krayst, i libun
too nun gukmamun i lagi, na i lagi too nun gukmamun i libun. 12Di
muna fa, i tnanin libun mda kenen di laweh i lagi, bay ani, i gusut i lagi
di libun. Na i kdee, balui lagi demen libun, slame mda di Dwata.

13Na fandamyu ku tan i fye. Gadéyu sa la fye ku nun libun déén di
gumangamfu di Dwata na dmasal di Dwata na laan snafang i ulun. 14Du
gadéyu tambu di muna fa, mya i lagi ku taha i wakan. 15Kabay mahal ku
taha wak i libun, du én sa baling gatnu i kafye bawehan. Du i wak, én sa
i blé Dwata di libun, du nimo safang i ulun. 16 Kabay kaflingengu dun, ku
nun maye samdal gabla ani, ani timelgu dun, landé dademe ukum tdomi,
gami dad salig Dwata. Na i dademe dad faglut dittt di dademe banwe, ani
sa nimola ku fnangamfuila Dwata.

I kafaldam i kfati Krayst
(Matyu 26:26-30; Mark 14:22-26; Luk 22:15-20)

17Dad flanekgu faglut, nun fngewegu gamu, bay i kibogu mngewe
gamu la fagu di kdayengu gamu, du nun di dad nimoyu di kastifunyu
mangamfu di Dwata, la gatgal i kafaglutyu, bay baling gafalmo. 18 Funa
nun lingegu kun, ku gal gamu stifun landé ksasatu nawayu, na fangu
fnaglut. 19Fanyogu glut landé ksasatu nawayu, na bali sase én, nun
gufyen du fagu déén dilé ku simto di gamu too glut salig Dwata.

20Na di kastifunyu du kmaan du faldam i kfati Krayst, i nimoyu déén
1a too fye, du ise én kafaldamyu Amuito Dyisas. 21Du ku kmaan gamu
kun, 1a sasatu gamu kmaan, én balingyu knaan i gamu knaan, na layu
banlé knaan i dademe déén, na nun fa bitil. Na la alo ani, bay nun
dademe to déén mbaling langal. 221 nimoOyu ani too sasé. Tan ké duenyu
la kmaan di gumneyu? Mda di nimoyu ani fyayu i dad lande knun, na

The New Testament in Sarangani Blaan of the Philippines; 1st ed. 1998; web version, © 2016, Wycliffe Bible Translators, Inc.



1 Korintu 11, 12 544

falmoyu i dengeg i dad to faglut. Na tan i mangu gabla di nimoyu ani?
Dnayengu gamu ké? Tulengu gamu i kaglutan lagu gamu dnayen mda di
nimoyu ani.

23Du i tdo Amuito Dyisas Krayst di deg, tatdogu di gamu, na ani i
dunan: I butang i kangkal Dyudas kenen mwe Dyisas i fan, 24na mlé
kenen fye di Dwata, na snatngaan i fan, manan, “Ani lawehgu blégu
di fati duenan du gamu. Na mda ani, galyu knaan gambet ani, du fye
gafaldamyu agu.” 25Kafngela kmaan, salngad i nimo Dyisas di ninum,
nwean i tabtl fnd ninum, na manan, “I ninum ani ilé too dnoho Dwata i
kablén i falami dalan salu di kenen fagu di litégu fafalohgu duenan du
gamu. Hae, du i kfatigu gamdoho i kafalwa i fakang Dwata di dad to. Na
mda ani, galyu ninum gambet ani, du ani kiboyu faldam kdee nimogu
duenan du gamu.”

26 Na klityu nimo ani, kmaan i fan na minum i ninum, ani gufiteyu i
kafaglutyu di kfatin duenan gamu. Na sansulityu nimo ani, kel di kasfulé
Amuito Dyisas di tah tana. 27 Taman ku nun to kmaan i fan, na minum
i ninum Amuito, na laan fkah di nawan i gumtatek i nimoan ani, baling
kenen gamsala, du laan nafé i laweh na i lit¢é Amuito Dyisas. 28 Taman i
to gagin di kakaan ani na di kinum, toon funa neye di lam i nawan, du
fye landé gablabal di kafaglutan di ku Dyisas, na ku lande, fakay kmaan
na minum. 29Du i to kmaan i fan na minum i ninum ani, bay laan funa
fandam i gumtatek i laweh na lite i Amuito Dyisas, fanlayam kenen
Dwata. 30Na én sa duenan dee di gamu mlungay, du sasé i nawayu, na
too dee di gamu tamati. 31 Kabay ku glut funaito too neye i kagkah i
kafaglutito, 1a ito fanlayam Dwata. 32Kabay i flayam Dwata gito dad
faglut, ani kiboan tamdo gito, du fye la ito gakuf di dad to 1a faglut
fanlayaman kadang di fulé duh.

33Taman dad flanekgu faglut, ku stifun gamu du kmaan di kafaldamyu
i nimo Dyisas duenan gamu, kdeeyu salngan kmaan. 34Na ku nun bitil,
fye ku funa kenen kmaan di gumnean, du fye la kenen fanlayam Dwata.

Na gabla di dademe snalekyu, tnimelgu ku takel agu déén di gamu.

I dad sahal gnagan blé Tulus Dwata

1 2 1Na dad flanekgu faglut, nun dademe fa kayégu man di gamu.
Kayegu ku glabatyu gabla di kablé i Tulus Dwata i gnagan di dad
to faglut di ku Dyisas. 2Gadeyu di 1a gamu fa faglut di ku Dyisas Krayst,
mgebe gamu di kfangamft di dad ise glut dwata landé eneg, na gasyat
gamu di kaglut. 3Na taman ani, toogu faglabat di gamu, landeé to i mgebe
Tulus Dwata fakay mangman sase gabla ku Dyisas. Na salngad én, landeé
to fakay mangman Dyisas Krayst i Amun ku ise Tulus Dwata mebe kenen.
4Na nun dee sahal gnagan i gablé di gito, bay alo satu i mlé dun, dunan
i Tulus Dwata. 5Na too dee bung nimo i fimo Dwata gito, bay satu alo i

gumimoito, dunan Dyisas Krayst i Amuito. 6 Na dee sahal bung nimoito
di kimoito di Dwata, bay alo satu Dwata i mlé di dad to gnagan mimo

di kenen. 7Na i gnagan tagablé di kat satu dad faglut, ani ilé mné i Tulus
Dwata di kenen, du fye tnabengan dad demen faglut di ku Dyisas. 8 Nun
dad to too fulung tamdo i Fye Tulen di demen to, na i dademe to fulung
faglabat Tnali Dwata di dad to, na i gnagan i dad to ani, slame blé i Tulus
Dwata. 9Nun dad to bong i ksaligla di Dwata, na dademe to gmagan fgulé
i dad to nun tduk, na i gnaganla ani, blé i Tulus Dwata. 19Na dademe to
banlé ale gnagan mimo dad tnikeng, na dademe banlé kfulung tmulen i
tafgade Dwata. Na dademe to dmilé ku ne gumda i gnagan i satu to, ku
mda di Tulus Dwata ku mda di dad busaw. Dademe to nun gnagan tall
dademe bung talt i lala Imen ganbet, na dademe gmagan mubad i gman
dad to. 11Kdee gnagan ani, alo satu gumdaan, dunan i Tulus Dwata. Na
mlé Tulus Dwata i sahal gnagan di kat satu to mda di knayean.

Dee gumgalel i laweh

12Na i laweh i to, too dee sa gumgalelan, bay balu dee, alo satu laweh.
Salngad i laweh Krayst, dee i gumgalelan, dunan gito dad faglut, 13du
i kdeeito dad faglut, balti to Dyu ku demen ise to Dyu, balu lifan, ku
demen ise lifan, kdeeito tabnunyag di satu Tulus, du fye mgimo ito satu
laweh, na fné kenen di lam i nawaito.

14] lawehito la alo satu gumgalelan, bay too dee. 15Kaflingengu dun,
ku fakay talu i satu bli, manan, “Ise agu sa i kmal, taman ise agu satu
gumgalel di laweh.” Kabay balti ani i manan, knean i bli satu gumgalel
di laweh du gakuf déén. 16 Ku fakay talt i klinge, manan, “E, ise agu i
mata, taman ise agu satu gumgalel i laweh.” Kabay balu ani i manan,
knean i klinge satu gumgalel di laweh du gakuf déén. 17Du ku i laweh
satu to slame mata, tan i kiboan mlinge? Na ku i laweh i to slame klinge,
tan i kiboan mbun? 18 Kabay fye du di kimo Dwata i laweh, 1a gambet
ani i kiboan dun, bay fansen nimo dee bung di laweh, na fkahan i kat
satu dale di kayean gumkah dun. 19Hae, du ise sa laweh slame mata, ku
demen slame klinge. 20 Taman too dee gumgalel i lawehito, bay knean alo
satu laweh.

21Taman la fakay ku talti i mata na manan di kmal, manan, “Lande
gukmamuta ge.” Na salngad én, 1a fakay ku talti i ulu na manan di bli,
manan, “Landé gukmamuta gamu.” 22Kabay i kaglutan, balti i dademe
gumgalel i laweh i manito landé gukmamuito dun du mlungay, én sa
baling i too nun gukmamu. 23Na i dad bung di laweh i man nawaito la
mabtas balingito fanse nifat, na i dademe la fakay fite, fanseito kanlaweh.
24Na i bung di laweh fye neye, balu laito kanlaweh. Kabay nimo Dwata
i kdee di lawehito gambet ani, du fye tooito nifat, balti i dad bung man
nawaito landeé gukmamu. 25Na taman i kdee gumgalel i laweh mbaling

masasatu, du fye too ale mastabeng. 26 Na ku tamduk i satu, i kdee
lamyalo i katdukan. Ku nun dmayen i satu, na kdee flehew.

27Kdeeito dad faglut masasatu di laweh Krayst, na kdee gumgalel i
lawehan, dunan gito dad faglut. 28 Na Dwata sankatan banlé i kdeeito
sahal bung nimo. Na funa, nalék Dwata i dad to galan dek tmulen
Tnaluan, na i galwen, dad to gumlén gnagan tmulen i fgadean di dale,
na di gatlun, dad to gumlén i gnagan tamdo i Tnaluan, kafnge én, nalék
i dad to nun gnagan mimo dad tnikeng, dad to nun gnagan fgulé i dad
tduk, dad to nun gnagan tmabeng i demela to, dad to nun gnagan mebe i
dad to, na dad to nun gnagan talti dademe bung talt. Ani slame gnagan
blé Dwata. 29,30Kdeela ani nun sahal nimo, 1a ku kdeela dad to gal dek
Dyisas, na la ku kdeela dad fulung tmulen i fgade Dwata di dale, na la
ku kdeela fulung tamdo Tnalti Dwata, na salngad i dad fulung mimo
tnikeng, 1a sa ku kdee dad faglut gmagan mimo ani, ku demen gmagan
fgulé dad tduk, na la gmagan i kdee dad to talti i dademe bung talt ku
demen mubad dun. 31Fye ku tooyu kaye i too mdatah di kdee gnagan.

Ani tulengu gamu i too mdatah di kdee gnagan.

I kalbong nawa

1 3 1Balu fa fulung agu talu i kdee bung talti i dad to di tah tana ani,
na fulung agu talu i talt i dad kasaligan di langit, bay ku la agu

mbong nawa i demegu to, landé gukmamu i gnagan gablé di deg, du i
talugu gambet uni slagi 1a maslituk, ku demen satu uni too se ktélan, du
lande gukmamu dun.

2Ku gmagan agu tmulen i fgadé Dwata deg, na gadegu kdee gabla di
Dwata, na balti i kdee 1a tulen Dwata di muna, slamegu gadé, na balt too
mgal kafaglutgu, na fakaygu man di satu bulul, “Magket ge,” na magket na
midul, bay ku 14 agu mbong nawa i demegu to, too landé gukmamu deg.

3Balu fa ku i kdee knungu slamegu blé di dad to landé, na falohgu ku
snakuf i lawehgu mda di kafaglutgu di ku Krayst, bay ku la agu mbong
nawa i demegu to, landé sa gukmamu i nimogu ani.

4Ani dalan i to too mbong nawan i demen to. Ftahaan nawan, na
nimoan fye di demen to, laan minga nawa, laan fdatah na fdag i kton.
5Laan fya i demen to, laan funa i kenen knaye, laan lumak flabe, laan
faldam i sasé nimo i demen to di kenen. 61 to too mlalo i dalan i kalbong
nawa, landé klehewan di sasé nimo, bay én gulehewan i tlu nimo. 7To
ani, du bong nawan i demen to, gamtayud kenen ball tan kel di kenen,
laan nukum i dad demen faglut, bay snaligan i nimola, laan mlal fnaglut i
nimola ku sas€, bay nun imen nawan i nimola fye, na laan bnalas i dad to
mimo sasé di kenen.

8Tulengu gamu i kaglutan, i kalbong nawa fnadlug du lande gusenan.
I kfulung tmulen i fgadé Dwata, 1a sa gadlug, i kfulung talti dee bung

talt, fanak kadang, i kfulung gmadé kdee gabla di Dwata, lana sa
kadang, du kdee ani nun gusenan, 9du i gnadeito, na i gnaganito tmulen
i fgade Dwata, kulang fa. 10Kabay di kasfulé Dyisas Krayst, i sikof, lande
gukmamu nan i la sikof.

11Di muna, di tinga agu fa la agu too fulung talli, na la agu too
fulung faldam, du muhad fa i nawagu. Kabay ani, du tatua agu tagakgu
i kdee nimogu di tinga agu fa. 12Salngad gito dad faglut, du la fa sikof
i kgadeito gabla di Dwata. Salngad ku meye ito di sfihu, 1a too gamal i
keyeito. Kabay nun duh kadang, ku teenito Dyisas, too mbangal kiteito
kenen, na too sikof i kaglabatito gabla di kenen salngad i kaglabat Dwata
gito ani.

13Taman kloito mne di tah tana, nun tlu landé gusenan, i too nun
gukmamuito, dunan i kafaglutito di Dwata, i tooito fatan dittu di langit,
na kalbong nawaito i demeito to. Kabay i too mdatah di tlu ani, dunan
kalbong nawa.

I dademe tdo gabla di gnagan blé i Tulus Dwata

1 4 1Taman dad flanekgu faglut, laloyu i dalan i kalbong nawa di
demeyu to. Na tooyu fkah di nawayu i dad gnagan blé Tulus

Dwata, lumban nan i gnagan tmulen i fgade Dwata di gamu. 21 to nun
gnagan talt i dademe bung taltt blé Tulus Dwata di kenen, di Dwata
alo i gutaluan ise di dad to, du la ale gmadé ku tan i manan, du gbuni
fa i gumtatekan. 3Kabay i to tmulen i fgadé Dwata di kenen, di dad to
gutaluan, du gamlabat ale i gmanan, na mda di kaglabatla dun, mgal i
kafaglutla, matgal i nawala, na maglala i fandamla. 4Kabay i to fulung
talu dademe bung talt 1a glabat i dad to, i kton alo i tnabengan. Kabay i
to tmulen i fgade Dwata di kenen, kdee dad to faglut gtabengan. 5Kayegu
ku kdeeyu fulung talti i dee bung talu layu Imen ganbet, bay fye fa
baling, ku gablé di gamu kfulung tmulen i fgade Dwata di gamu, du too
nun gukmamu dun, mdatah fa di kfulung talti i dee bung talt i 1a glabat
i dademe. Silang nun gukmamu dun ku nun mubad i manan, du fye
magtabeng i kdee dad faglut stifun déén.

6Dad flanekgu faglut, ku salu agu déén di gamu, tan gukmamuyu ku i
talugu di gamu i talti layu glabat? Lande sa. Fye fa ku mubad agu di gamu
i fgade Dwata di deg, ku demen nubadgu i gadegu gabla di Dwata, ku
demen tdogu gamu Tnaltt Dwata, du ani sa too glut gamtabeng gamu. 71
guflingengu i to talit dademe bung talu di satu to magaf slali, ku demen
fuglung, bay ku laan too fulung, 1a gade i dademen to ku tan i kfagu uni i
dad agafan. 8Salngad i sundalu myuf i twang du tlon i dad demen, na ku
laan fgamal i unin, landeé to fatlagad salu di kasfati. 9Salngad gamu dad
flanekgu, du ku talti gamu i dademe bung talt i 1a glabat i dad to, lande
gukmamula dun. 19Too dee bung talu dini di tah tana ani, na kat satu talu

nun gumtatekan di dad to gamlabat dun. 11 Kabay ku nun to talt di deg, na
lagu glabat i manan, lande kibomi sgadé, du la gami sa saglabat. 12 Gamu
dad flanekgu, du too gamu mayé dmawat i dad gnagan blé Tulus Dwata,
tooyu fkah di nawayu i gnagan gamtabeng i kafaglut i kdeeyu faglut.

13Taman i to fulung talti i mahal talu i 1a glabat i dad to, fye ku fnin di
Dwata i gnagan mubad i gumtatek i manan. 14Ku dmasal agu di Dwata
fagu di mahal talu blé i Tulus Dwata, mda sa di nawagu i dasalgu, bay la
glabat i fandamgu. 15Taman tan i nimogu? Ani nimogu, dmasal agu di
Dwata fagu di talti blé Tulus Dwata di deg, na 1égu dmasal fagu di talt
glabat i dad to. Na mlingag agu fagu di talt blé i Tulus Dwata, na fagu fa
di talu glabat i dad to. 16Ku dnayenyu Dwata fagu di mahal bung talu,
tan i kibo i dademe to déén i 1a gamlabat i manyu gagin di gamu dmayen
Dwata? 17Balu fye i kdayenyu Dwata, knean la magtabeng i dad to flinge,
du lande sa gamlabat dun.

18 MIé agu bong fye di Dwata, du tagablé di deg gnagan talu i dee
dademe bung talti i lagu lmen ganbet, na i gnagangu én bong fa di gamu
gnagan. 19Kabay knean, ku déén agu di kastifun i dad faglut, fye fa ku
balu alo lime taltigu na glabat i dad to i mangu, du fye gamtabeng dale di
kafaglutla, di balu file libu i taltigu na lala glabat dun.

20 Dad flanekgu faglut, gabla di tdogu gine, nangyu ganbet i fandam
i dad nga i la fulung faldam. Glut kayegu ku én gugambetyu dale di 1a
ale fulung faldam i sase, bay kayegu i fandamyu gabla di mangu gine i
fandam i dad tua. 21Du ani fsulat Dwata di Tnaluan, manan,

“Febegu kadang di dad togu,
i dad to mahal talula di dale talu,
na ftaltigu ale dademe bung talt,
bay balu ani, i dad togu la fa flinge deg.”
Ani man Dwata.

22Taman i kgagan talti i dademe bung talii i 1a Imen ganbet, blé Dwata du
fye dnile i dad to la faglut, i gnagan ani mda di kenen. Kabay blén i kgagan
tmulen i fgadé Dwata, du fye matgal i kafaglut i dad to faglut. 23 Taman ku
stifun gamu dad faglut, na ku kdeeyu talti i mahal talt 14 glabat i dad to,
na ku linge gamu i dademe dad to fusuk déén, ku demen dad to la faglut,
fanyogu manla book gamu. 24Kabay ku kdeeyu déén tamdo i fgade Dwata,
na i dademe dad to fusuk déén ku demen dad to la faglut, na lingela i tdoyu,
gadela ale gamsala, na Dwata mukum dale. 25Du i tdoyu tade di nawala na
tafite di dale i sasé fandamla gbunila. Na taman msal ale na lkuad ale, du
mangamfi ale di Dwata, na manla, “Too glut dini Dwata di safédyu.”

I kibo mangamfu di Dwata

26 Taman dad flanekgu faglut, ku stifun gamu du mangamfu gamu di
Dwata, ani fye galyu nimo. Satu di gamu faldam satu lingag dmayen

Dwata, na i satu tamdo, na satu fa tmulen ku tan fgadé Dwata di kenen.
Na i satu talt i mahal bung talt1 i laan Imen ganbet, na satu i mubad

i gmanan. Kabay balti tan i nimoyu déén, fye ku i kdee gamtabeng i
kafaglut i dad to stifun. 27Ku nun satu to talti i mahal bung talu, Iwe ku
12 tlu alo i fakay talti i dademe bung talu. Stufi ale, na 1a fakay ku talt
ale ku landé mubad i gmanla. 28 Ku lande to di gamu gmagan mubad i
dad manla ani, nang ale nan baling talti i mahal bung talt di demela to.
Kabay fakay ale talti i mahal bung talti, ku alo di dale kto, na di Dwata
gutalula. 29Salngad i dad to tmulen i fgade Dwata di dale, du fakay alo
Iwe ku tlu i talti, na ani too nimo i dademe, flinge ale ku glut i tdo ani
mda di Tulus Dwata ku la. 30Na ku nun satu to tmulen i fgadé Dwata di
kenen, bay klon tmulen dun, nun satu fa to nun fgadée Dwata kenen, fye
ku gasil fnge i muna, du fye i satu ani fakay talt. 31 Kdeeyu fakay tmulen
i fgade Dwata di gamu, bay stufi, du fye sagbet gamu, du fye masatgal i
nawayu. 321 to tmulen i fgadé Dwata di kenen, gadnanan i kton fatan di
kafnge i demen to, klon fa kenen talti. 33Du la maye Dwata ku msamukito
ku stifunito du mangamfu di kenen, bay kayean ku nun ktanak nawaito.

Na nun galmi flalo di kdee dad simbahan, dunan ani, 34fye ku fanak i
dad libun. Nang faloh i dad libun talli, du én i gman i dad flalo blé Dwata
fagu di ku Mosis, na nang ku i dad libun mebe i dad lagi. 35Ku nun
snalekla, fye ku snalekla i dad yaanla di gumneéla, du magagya ku talt i
libun di kastifun i dad to faglut di Dwata.

36 Man nawayu ke di gamu gumda tnalti Dwata, na di gamu alo
gumbelan? Ku én, gsala i fandamyu. 37Du ku nun satu to, man nawan
kenen gumlé Dwata gnagan tmulen i fgadé Dwata di kenen, ku demen
nun dademe gnagan blé Dwata kenen, fye ku toon gadé i tdogu di sulatgu
ani mda sa di Amuito Krayst Dyisas. 38 Kabay ku laan flinge i tdo di
sulatgu ani, na nang gamu flinge di manan.

39Taman dad flanekgu faglut, funayu di nawayu i gnagan tmulen i
fgadé Dwata di gamu. Na nangyu fnang i to talti i dademe bung talu
i laan Imen ganbet. 40Kabay ku stifun gamu, du mangamft gamu di
Dwata, tooyu fnafye i kdee nimoyu fagu di fye kastadol dun.

I kték Dyisas Krayst mda di fati

1 5 1Na dad flanekgu faglut, fafaldamgu gamu léman gabla di Fye
Tulen i tafgadegu gamu i tadnawatyu na gutadag i kafaglutyu.

2Na mda di Fye Tulen gabla di ku Dyisas tatdogu gamu, galwa gamu di

kaflayam lande gusenan, ku layu kah i Fye Tulen ani. Du ku kahyu i Fye

Tulen, landé gukmamu i kafaglutyu.

31 tdo too mdatah di kdee tagatdogu di gamu i gatdo di deg, dunan
Dyisas Krayst fafati du fye galwa ito di dad salaito. Na tdo ani, tafsulat
Dwata di Tnaluan. 4Di kafnge Dyisas mati, Ibangla kenen, na di gatlun

duh nto Dwata mda di fatin, ani sa tafsulat Dwata. 5Kafnge én, fiten i
kton di ku Fiter, na di sfalo lwe to galan dek. 6 Kafnge én, fiten i kton di
kastifun i mlukas lime latu i dad to faglut di kenen na i gudee di dale la
fa mati di bang ani, bay i dademe tamati nan. 7Kafnge én, fiten i kton di
ku Dyém, na léman di kdee galan dek.

8Di deg too sangal fulé gufiten i kton, taman agu mbaling to mlalo
kenen, baltt di bang én, landé imen nawa i dad to ku faglut agu di ku
Dyisas. 9Du agu i too gdana di kdee dad gal dek Dyisas, du di la agu
fa faglut, toogu fanlayam i dad to faglut di kenen. Taman la agu gabla
dnagit satu to gal dek Dyisas, du mda di sasé nimogu ani. 10Kabay ani,
ku nun teenyu fye di deg, ise mda di deg kto, bay mda di bong kafye
blé Dwata deg. Na mda di kafyen deg, tanun nan gagangu nimo. Na di
kdee dademe gal dek Dyisas, lande di dale too fgal mimo salngad i deg
kimo di kenen, bay ise ku mda di deg gnagan, bay mda di bong kafye blé
Dwata deg. 11Na taman baling deg ku demen dademe dad gal dek Dyisas
i tamdo, i tdomi salngad, na ani sa i fnaglutyu.

I kték i dad to faglut
(1 Tésalonika 4:13-5:11)

12Du too glut i tdomi gamu gabla di kték Krayst mda di fati na tafaglut
gamu nan, tan i duenyu mangman la mték i dad to mati kadang di fulé
duh? 13Ku glut 1a mték I1éman i dad to mati kadang, 1a sa mték Krayst mda
di fati. 14Na ku glut 1a mték di fati Krayst Dyisas, na i tdomi na i kafaglutyu
landé gukmamu. 15Na ise alo ani, du ku glut, kakakéng i gmanmi, du
tdomi nték Dwata Krayst mda di fati. Kabay ku glut 1a mték i dad mati, 1a
nték Dwata Krayst. 16 Ku la sa fakay mték i dad to mati, 1a sa mték Krayst
mda di fatin. 17Ku glut 1a mték Krayst, na tafnaglutyu i kakakéng, na lande
gukmamu i kafaglutyu di kenen, na la gamu fa galwa di dad salayu. 18Ku
glut i manyu, i dad faglut di ku Krayst i tamati di muna fa, la ale galwa di
kaflayam landé gusenan. 19Du ku alo di tah tana ani nun gukmamuito i
kafaglutito na landé imen nawaito ku nun fatanito, magakdo ito, mdatah fa
di kdee dad to dini di tah tana, du faglut ito i kakakéng.

20Kabay ise ani, du tulengu gamu i kaglutan, too glut tamték Krayst
mda di fati, na fagu ani, too ito gmade too glut i dad mati mték di fulé
duh, du Krayst Dyisas i muna mték.

21Du mda sa alo di nimo i satu lagi, dunan Adam, i kdee dad to mati,
na salngad én, du mda sa alo di nimo i satu lagi, dunan Krayst, i kdee
dad to mték. 221 kdee dad to mati, du mda di ksasatuito di gutambulito
Adam, na salngad én i kdeeito masasatu di ku Krayst, banlé sa nawa
lande sen.? 23Na én muna mték Dyisas Krayst, na i gamtadol i dad to

a15:22 Nun fa tdo Fol gabla di ku Adam na Krayst di Roma 5:12-21

nfunan di kasfuléan kadang di fulé duh. 24Na kafnge én kel i gusen i
banwe, na di bang én too fnisan Dyisas Krayst i kdee dad ulu nun glal na
eneg, na i kdee dmuen kenen. Na kafnge én, blé Krayst i kdee kagotan
dini di tah tana di Maan Dwata. 25Kabay di la fa ani, Dyisas Krayst
mebe i dad to nfunan, kel di kfisanan i kdee dad dmuen kenen. 26 Na i
sangal fulé fnisanan i fati, du fye tala nan mati i dad to. 27Du nun gsulat
di Tnall Dwata, manan, “Fagot Dwata ku Krayst i kdee.” Kabay Dwata
la gakuf di kdee nagot Dyisas, du kenen sa i fagot i kdee di ku Dyisas
Krayst. 28 Funa fagot Dwata ku Krayst i kdee, na di kagot Krayst i kdee,
fagotan i kton di Dwata. Na Dwata too magot i kdee.

29Na gabla di kték i dad to mda di kfati, ku la ale mték, lande gukmamu
i kafbunyag dad fbunyag i ktola du tlas i dad demela to tamati. 30 Na
gami, ku 1a mték i dad mati di fulé duh, lande sa gukmamumi tmayud i
dee kanliko kel di gami klit i duh mda di ktulenmi Tnaltt Dwata. 31 Dad
flanekgu faglut, too glut, klit i duh man nawagu fnati agu i dad to la
faglut, bay toogu lehew, du masasatuito di Amuito Dyisas Krayst, mda di
kafaglutito di kenen. 32Dini di banwe Ifisus too sé& kalimagu, du i dad to
mnang nawa deg, salngad ale i dad labé Imanaf. Ku la mték i dad to mati,
landé gukmamu i kagtayudgu di kalima ani. En fye baling nimengu i man
dad to, manla, “Minum ito na kmaan ito, du la gadé ku mati ito fayah.”

33Nang gamu faglut i gal man i dad to ani gine, du la glut ani. Kabay
too ti glut i gman i satu kafngewe, manan, “Ku sgalak ge di to gal mimo
sase, balingam lalo kadang i ksasean.” 34 Toogu man di gamu, samfulé
gamu di fye fandam, na tagakyu i dad sasé nimoyu. Gadégu nun di gamu
1a fa too gmadeé gabla di Dwata, na fye ku nun kyayu di kagkahyu ani.

I kagkah i laweh i dad to di ktékla

35Na ken nun to smalek ku tan kibo Dwata mték i dad to mati ku
demen tan i kagkah i lawehla. 36 La fulung faldam i to smalek ani.
Fandamyu i kagkah i dad bné, silang tmabo i bné ku tafuna lbang di tana
na mbaling matlas i bawehan. 37Na i fuleito alo bné, fkahta bné trigu, ku
demen dademe bung bné, bay i bné fuleito ise sa lawehan fuleito. 38 Na
mda di knayé Dwata tagnean fandam ku tan i baweh i laweh i kat satu
bné di ktaboan, na sahal bawehla.

39Na i kdee dad nimo Dwata i nun nawa, sahal i ungadla. I dad to, nun
dale ungad, i dad lmanaf, nun dale ungad, i dad anuk di bnas, nun dale
ungad, na i dad nalaf, nun dale ungad, na slame ale sahal.

40Na dee tamgimo Dwata dini di tah tana na Iéman déén di langit,
slame too fye baweh, bay i kafye bawehla la salngad. 411 kneng i duh
satu kafye baweh, bay mahal sa i kafye baweh i kneng i bulen, na i kafye
baweh i dad blatik 1é mahal, du balt i dad blatik kat satu dale, sahal i
kafye bawehla.

42Salngad én di kték i dad mati, du ku tamati lawehito ani, lbang na
fles malmo, bay ku mték ito nun falami lawehito i 1a nan Iéman malmo,
bay nun nawan landeé sen. 43Na i tagné lawehito mlungay, na ku lbang
1a fye bawehan, na talande gukmamu dun. Kabay ku tamték lawehito,
matlas bawehan, du i bawehan too fye na too mgal. 44Na satu duh
Ibangla lawehito i mda di tana ani, bay ku tanték ito, i lawehito mahal du
tafakay mneé di langit, du tamatlas lawehito ani, du tala Iléman mati.

Na du nun lawehito di tah tana ani, léman nun lawehito kadang di
langit. 45Too glut ani, du gsulat di Tnalt Dwata, manan, “Adam, i tnanin
to banlé nawa, du fye fakay mné kenen di tana ani.” Kabay Krayst, i
dnagit i galwe Adam, mlé i nawa landé gusenan, du fye fakay ito mné
di langit. 46 Na ise ku én muna laweh i laweh lande gusenan mda di
langit, bay én muna i laweh di tah tana ani, klo fa nun laweh ditt di
langit. 47Na i tnanin to Adam, tamgimo Dwata mda di tana. Kabay i
dnagit galwe Adam, dunan Dyisas Krayst mahal, du mda kenen di langit.
48Na du kdeeito dad bel Adam, taman kdeeito mlalo i kagkah i kenen
laweh. Salngad i gito i dad gamdawat i falami nawa mda di ku Dyisas
i to mda di langit, du gito laweh kadang, salngad di kenen laweh. 491
kagkah lawehito ani salngad kagkah i laweh i to mda di tana, bay nun
duh kadang i lawehito salngad kagkah i laweh Dyisas Krayst i to mda di
langit.

50Na dad flanekgu faglut, ani kayégu man di gamu, lawehito ani
lumak mati, na la fakay gakuf kadang di kagot Dwata, du la sa gamtayud
lawehito ani kel di landé sen, du lumak malmo.

51Flinge gamu di mangu di gamu, du tulengu gamu i la fa fgade
Dwata kel ani. Nun dademe di gito dad faglut 1a mati, bay sdulé matlas i
lawehito, 52di klal i alo kudaf i mata na tamatlas nan, du di bang gusen
i banwe lingeito i uni twang mda di langit, na nték Dwata i dad to faglut
tamati, na tala Iléman mati, du tanlasan i laweh kdeeito dad faglut i
laweh la fakay mati.

53Du i lawehito lumak malmo mda di tana ani, la fakay ku la matlas i
laweh 1a malmo. Na i laweh fakay mati, matlas i 1a mati kel di landeé sen.
54Taman ku tamatlas i lawehito lumak malmo dini di tah tana, di gneé di
langit, i 1a fakay mati, gdoho i fsulat di Tnali Dwata, manan,

“Gfisan Dwata i fati na talandé mati kel di landé sen.”
55Na manan fa,

“I fati gfisan Dwata.

I fati talandé enegan falmo.”

56 En duen i dad to liko i fati, du gadéla di kfatila nun kaflayamla, du
gamsala ale, du nlafala i dad flalo Dwata. 57Kabay too ito mlé fye di
Dwata, du mda di kfisanan i fati, tala ito liko i fati, du galwa ito fagu di
Amuito Dyisas Krayst.

58 Taman dad flanekgu faglut toogu kando, du too glut ani, nang ku
Iwe nawayu, bay balingyu too tangal i kafaglutyu di ku Dyisas. Too gamu
fgal mimo i nimoyu di ku Dyisas Krayst, du gadéyu i kdee nimoyu di
kenen nun kadang bong btasan.

I tabeng blé di dad to faglut

1 6 1Na ani smulat agu gabla di tabeng i santifunyu, du bléyu di dad

faglut i mné di klande di banwe Dyérusalém. Tooyu nimo salngad
i fimogu di dad demeito faglut di banwe Galasya. 2Na ani kiboyu dun,
klit Linggu kat satu gamu tmani i bléyu di Dwata. Bléyu di Dwata kenen
alel di balu tan kalbong begyu teen. Na busekyu i santifunyu, du fye ku
salu agu di gamu, balu tala samtifun i filak, du tanun gastifunyu. 3Na di
kakelgu déén di gamu, dekgu i dad to tanalékyu tmunda i tabengyu ani,
ditt1 di Dyérusalém. Na febegu dale sulat, du fye gmade i dad faglut ditu,
i gumléyu dun, ku tan i duenla salu déén. 4Na ku fandamyu fye ku agu
salu ditl, fakay ale magin deg.

I fandam Fol

5Na mlauy agu gamu di Korintu kafngegu mlauy i dad faglut di banwe
Masidunya. 6 Na mlo agu ké mne di safédyu, fanyogu kel di kafnge i bang
tno i banwe. Na ku fadlug agu di dademe banwe, fye ku fakayyu agu
tnabeng di kagugu di balli ne i gusalugu. 7La agu maye ku la mlo alo i
klauygu gamu ani, du ku faloh Dwata, mlo agu mneé di safédyu.

8Kabay mne agu fa dini di banwe Ifisus kel di fista dnagit Féntikus.
9Du nun fa dee dad to dini i too maye flinge Tnali Dwata, taman mabtas
i knégu dini. Kabay nun dee dademe to dmuen i nimogu. 19Na di kakel
Timoti di gamu, tooyu fite kenen i kafdufyu, du kenen i satu salig Krayst
salngad deg. 11 Tooyu kenen nafé na ku fadlug kenen di kagun tnabengyu,
na fiteyu i kakdoyu, du fye gasfulé dini di deg. Fatan agu kenen na i
dademe flanekito faglut magin kenen.

12Na gabla ku Afolos, satu flanekito di kafaglut, galgu man di kenen
fye ku naginan dademe flanekito di klauyla gamu. Kabay ani laan fa
maye salu ditt, bay nun duh kadang ku nun gaslengan, nlauyan gamu.

13Dad flanekgu faglut, too gamu fgeye i dad dmuen gamu, na tooyu
tangal i kafaglutyu di ku Dyisas Krayst. Nang gamu mya gabla di
kafaglutyu, bay balingyu fite i kgalan. 14Na di kdee nimoyu, tooyu fite i
kakdoyu i demeyu to.

Gusen i man Fol

15Dad flanekgu, gadéyu i muna faglut di ku Dyisas di banwe Akaya,
dunan ale Stifanas. Too ale fgal tmabeng i dad demela faglut di Dwata.
Taman fakdogu di gamu, 16too gamu flinge i kafngewe i dad to gambet

ku Stifanas, na i dad demeito faglut i too fgal mimo di nimo Dwata
salngad kenen.

17Toogu lehew di kakel Stifanas, Fortunatus, na Akaikus dini. Di
kakella, lana i klidi nawagu gabla di gamu, 18du tangalla i nawagu
salngad i katgalla i nawayu. Fiteyu i kaféyu di dad to gambet ani.

191 dad to faglut dini di banwe Asya, manla, fandamla gamu. Salngad
ale Akwila na Frisila, na i dademe dad faglut stifun di gumnela, kdeela
mangman fandamla gamu. 20Na i kdee dad to faglut dini, manla
fandamla gamu. Na gamu, du faglut di ku Dyisas Krayst, fiteyu i kakdoyu
di demeyu to.

21Na agu Fol smulat ani. Na fadlug agu faldam i kdeeyu déén. 22Ku
nun to i la kambong nawa i Amuito Dyisas, fanlayam Dwata.

Amumi Dyisas faflal ge samfulé.

23Fye ku banlé gamu Dyisas Krayst i Amuito kafye.

24Toota gamu kanbong nawa du tasasatu ito di ku Krayst Dyisas.

